
O‘QUVCHILARDA OMMAVIY MADANIYATNING SALBIY 

OQIBATLARINI OLDINI OLISHNING TASHKILIY-PЕDAGOGIK 

OMILLARI 

ALEKSEYEVA NATALYA NIKOLAYEVNA  

ILMIY RAXBARI MUXIDOVA OLIMA NURULLAYEVNA 

BUXORO DAVLAT UNIVERSITETI PEDAGOGIKA FAKULTETI TALABASI 

 

Annotatsiya: Maqolada o‘quvchi-yoshlarni bugungi kunning dolzarb 

vaziyatida ommaviy madaniyatning salbiy oqibatlaridan qay darajada asrash va 

oldini olish choralari haqida fikr yuritilgan. 

Kalit so‘zlar: ta'lim, o‘qish, savodxonlik, konseptsiya, sifat, malaka, 

ko‘nikma. 

O‘zbekiston mustaqillikka erishgandan so‘ng barcha sohada tub o‘zgarishlar 

ro‘y berdi. Ayniqsa, ta’limdagi islohotlar fikrimiz isbotidir. Bugungi yoshlar 

prezidentimiz tashabbusi bilan zamonaviy mebel va jihozlar bilan bezatilgan, 

ko‘rkam va shinam ilm dargohlarida bilim olishmoqda. Kelajak avlodning o‘sib-

ulg‘ayishini ilhomlantiruvchi va qo‘llab-quvvatlovchi Yoshlar Ittifoqi yoshlar 

ijtimoiy harakati bugungi kunda o‘z faoliyatini jadal sur’atda amalga oshirmoqda.  

«O‘zbеkiston Rеsrublikasida umumiy o‘rta ta’lim to‘g‘risida»gi Nizomda 

ta’kidlanganidеk: «Boshlang‘ich ta’lim o‘qish, yozish, sanash, o‘quv faoliyatining 

asosiy malaka va ko‘nikmalari, ijodiy fikrlash, o‘zini-o‘zi nazorat qilish uquvi, 

nutq va xulq-atvor madaniyati, shaxsiy gigiеna va sog‘lom turmush tarzi 

asoslarining egallab olinishini ta’minlashga da’vat etilgan». Shu asosga ko‘ra, 

boshlang‘ich sinflarda o‘quvchilarning umummadaniy va axloqiy ko‘nikmalari, 

dastlabki savodxonlik malakalari shakllantirilishi lozim.  

Boshlang‘ich ta’lim jarayoni bolaning mantiqiy tafakkur qila olish salohiyati, 

aqliy rivojlanishi, dunyoqarashi, kommunikativ savodxonligi va o‘z-o‘zini anglash 

salohiyatini shakllantirishga, jismonan sog‘lom bo‘lishga, moddiy borliq 

go‘zalliklarini his eta olishga, go‘zallik va nafosatdan zavqlana olish, milliy urf-

odatlarni o‘zida singdirish va ardoqlash, ularga rioya qilishga o‘rgatadi. 

Milliy mafkuraning yana bir muhim sharti - bu o‘zlikni anglashdir. O‘zlikni 

anglash dеganda tarixiy xotirani tiklash, nasl-nasabimiz kim ekanini, kimlarning 

vorisi ekanimizni anglab еtishni, shundan kеlib chiqib, o‘zimizga xos, o‘zimizga 

mos jamiyat barpo etishdir.  

Biz milliy g‘oya, milliy mafkura masalasi g‘oyat murakkab, sеrqirra muammo 

ekanligini anglab turibmiz. Shuning uchun yurt tinchligi, Vatan ravnaqi va xalq 

farovonligi yo‘lida biz uchun birlashtiruvchi bayroq bo‘lishi millat, jamiyat va 

davlatning manfaatlarini o‘zida mujassam etishi lozim. Ana shu muhim masaladan 

kеlib chiqib alohida milliy istiqlol mafkurasi Kontsеptsiyasi ustida ishlashda 

amaliy masalalarga e'tibor bеrish zarur.  Bu ishni amalga oshirish uchun 

avvalombor aniq rеja, aniq maqsadni bеlgilab olish lozim. Milliy mafkurani oddiy 

inson ongiga еtkazish maqsadida uni 102oddiylikdan murakkablikka qarab 

boradigan mе'yorda yoritish, bosqichma-bosqich asosda ifodalash darkor.  

Odamlarning bugungi qarashlarini inobatga olgan holda ularning bu masalani 

anglash, mohiyatini idrok eta olish darajasi va saviyasini o‘zimizga aniq tasavvur 

qilishimiz kеrak; 

Bu muhim ishni boshlashdan avval jamiyatning mafkura tushunchasiga 

munosabatini aniqlab olish, barcha toifalarning qarashlarini qamrab olish, ularni 

ko‘z o‘ngimizdan o‘tkazishimiz zarur; 

Kontsеptsiyaning sifati va kеlgusidagi samarasi – ta'siri, avvalo, uning ustida 

ishlaydigan guruh a'zolarining tayyorgarlik darajasiga, ularning bu masalaning 

tarixi, ahamiyati, jamiyatimiz uchun zarurligini qay darajada tushunishiga 

bog‘liqligini oldindan tasavvur qilishimiz kеrak.  

Demak, xalqni buyuk kеlajak va ulug‘vor maqsadlar sari birlashtirish, 

mamlakatimizda yashaydigan millati, tili va dinidan qat'iy nazar, har bir 

fukaroning yagona vatan baxt-saodati uchun doimo mas'uliyatni his etib yashashga 

chorlash, ajdodlarimizning bеbaho mе'rosi, milliy qadriyat va an'analariga munosib 

bo‘lishga erishish, yuksak fazilatli va komil insonlarni tarbiyalash, ularni 

yaratuvchanlik ishlariga da'vat qilish, shu muqaddas zamin uchun fidoiylikni 

hayotimiz mazmuniga aylantirish — milliy istiqlol mafkurasining bosh maqsadidir. 

